
 ЦIиял харбал

В. Путиница кIу дияб 
къимат кьуна В.Ва си
льевас 2017 соналдаса 
нахъе рес   публикаялъул 
нух малъиялда гьабураб 
хIал тIуе. Гьезул ас лияб
лъун ккола корруп циял
де дан де къеркьей, на
логал ра кIариялда тIад 
хIалтIи ва экономика 
це  бетIезаби. 

6 октябралда С.Ме
ликов щвана Дагъис
таналде. Гьес цIияб хъу
лухъалда кIвар кьезе 
ру  гел рахъазул баян 
гьа    булаго, кIвар кьу
на тIо цебесеб иргаялда 
ко     ронавирусалде данде 
къер кьеялде, кIиабилеб
Дагъистаналъул эко но
мика цебетIезабиялде 

ва щула гьабиялде, 
лъаб    аби леб – хIа ким
за  базулгун халкъалъул 
бухьен щула гьабиялде. 
Гьединго, гьес бичIчIи
забуна Прези ден тас це
ре лъурал масъалаби 
тIу разари аслияб иш 
бу   кIин. 

Сергей Меликовас Да
гъистаналъул бетIерасул 
ишал тIуразаризе ру
го 2021 соналъул сен
тяб ралде щвезегIан, 
гьелдаса хадуб гьесул 
кан дидатура лъе зе буго 
хал къияб Соб ра ниялда 
цебе. 

Дагъистаналъе бара
кат цIикIкIараблъун ба
тайги Президентас гьабу
раб гьеб хIукму. 

МухIамад 
хIамзаевасул 
поэзиялдаса 
къецал 

РекIел ахIи Лъайкьеялъул бутIаялда  

Дагъистаналъул 
цIияв бетIер

5 октябралда улкаялъул Президент В.Пу
тиница къабул гьабуна Владимир Василье

васул Да гъис таналъул бетIерлъиялдаса гIодов 
чIеялъул гьари. Ука залда рекъон милициялъул ге
нералполковник, Рос сиялъул мустахIикъав юрист 
В.Васильев тIамуна Рфялъул Президентасул 
гIакъ лучилъун. 

Гьебго къоялъ ДРялъул бетIерасул ишал тIура
лев лъун тIамуна Меликов Сергей Алимович.

Нижер баяН:

Сергей Меликов гьавуна 1965соналъул 12 сентяб
ралда. Гьес лъугIизаруна рагъул хъулухъалъул ва 
МВД  ялъул тIадегIанал цIалул бакIал. Рагъулаб 
хъу     лухъалда вукIаго мустахIикълъана гIемерал 
шапакъатазе. БатIибатIиял соназ рагъулал ас  ка  
разул тIадегIанал хъулухъазда ва 20162019 со   наз 
Рос гвардиялъул нухмалъулесул тIоцевесев за мес
ти тель лъун вукIана Дагъистаналъул цIияв бетIер.

20142016 соназ Сергей Алимович хIалтIана 
Ши  малияб Кавказалъул федералияб округалда 
Пре зидентасул вакиллъун. 2019 соналдаса на хъе 
Да гъистаналъул бетIерлъуде тIамизегIан фе  де ра
циялъул Советалда Ставропол краялъул ва кил лъун 
вукIана.

6 октябралда хIебда росулъ 
рагьана 0,2 км халалъи бугеб, 
басрияб гьаадерил кьодухъе унеб 
хъил тIун къачIараб нухлул бу
тIа. байрамияб ахIвалхIалалда 
нух рагьиялъул тадбиралда гIа
хьаллъана районалъул бетIерасул 
заместитель Камил МухIамадов, 
райсобраниялъул председатель, 
«единая россия» партиялъул 
сек ретарь МухIамадамин хиз
роев, «Габионстрой» ОООялъул 
нухмалъулев ГIабдулнасир Чу
панов ва хIебда росдал бегавул 
МухIамад ахIмадов.

Камил МухIамадовас ро халил 
тадбиралъул гIахьал ча  гIазе 
баркала кьураб калам гьабуна. 
«Дагъистаналъул ву кIарав бетIер 
В.Васильевасул таваккалалдалъун 
ва ку ме  калдалъун тIолабго респуб
ли каялда тIоритIулел руго хал 
къалъул рукIарахъин лъикI
лъизариялъул тадбирал. «Дир 
Дагъистандир нухал» проек
талда рекъон къачIалел ва цIи
гьарулел руго росабалъ нухал. 
Нилъер районалда гьединал 
хIалтIаби унел руго ГIурадаги 
Гьо локьги росабалъ. Гьадинал 
чIа хIиял хIалтIабаз районалъул 
гIа дамазе санагIалъаби цIи
кIкIинаризе руго»ян абуна гьес, 
«Габионстрой» ОООялъул нух
малъулев ГI.Чупановасе райо
налъул бетIерасул рахъал даса 
баркалаялъул кагъат кьолаго.

ГIабдулнасир Чупановас бар 
кала кьуна районалъул бе тIер Му
хIамад хIасановасе ва Шамилил 
цIаралда бугеб къва тIалъул 13 
ли  ниялда ру гел гIадамазе жин дир 
кол лек тивалда гьабураб бо  жи
лъия лъухъги, хIалтIаби гьа рулаго 
жамагIаталдаса щва раб ку ме ка
лъухъги.«Ниж цIакъ ра зиял руго 
жамагIатгун ца дахъ хIалтIиялъ ва 
ниж къа бул гьа риялъухъ. Гьединго 
ни же ца къотIикъай гьабуна 
Ша мил райо налда цогидалги 
проектал  тIуразаризе»ян абуна 
ГI.Чу  пановас.

 Гьединго баркалаялъул ка
лам гьабуна М.хизроевас ду

русго ва жиндирго болжалалда 
гьабураб хIалтIиялъухъ.

хIебда росдал бегавул М.ахI
мадовас баян кьуна гьабураб 
хIалтIул: «республикаялъул 
бюд жеталдаса 1,5 млн ва райо
налъул бюджеталдаса 510 азар
го гъурущ бихьизабун бу кIа
на гьаб хIалтIиялъе. Гьел сур
сатазда рекъон 15 июналдаса 
4 октябралде щвезегIан 0,2 км 
манзилалда тIуна хъил, хисана 
къотIноб канлъи цIикIкIине то

калъул хIубалгун чирахъал, лъел 
мухъалъул трубаби ва лъуна 220 
м. халалъиялда цIадал лъим 
чва ххиялъе рогIрал. КIудияб 
бар кала буго «Габионстрой» 
ООО ялъул коллективалъе ва 

гьаб къватIалъул жамагIаталъе. 
Гьари буго гьабураб берцинлъи 
цIунакъаялда чIезабеян».

авалалъул жамагIаталъул 
рахъалдаса кIалъазе рахъарал 
МухIамад Зиявудиновас ва хIа
сан хIасановас гьабураб хIал
тIудаса разилъи  загьир гьабуна. 

хадусел саназги гьадинал, 
гIадамазе санагIалъаби цIи
кIкIинарулел, проектал къотIизе 
течIого тIоритIизе руго щибаб 
росулъ.

 аДМиНиСтраЦиялъул иШал

ХIебда нух цIи гьабуна
Дагъистаналда росабазулъ ва шагьаразда гIадамазе шар тIал 

чIезариялъул батIибатIиял проектазул тадбирал тIори
тIулел руго. Нилъер районалъул росабалъги руго гьезда рекъон 
гьарулел хIалтIаби. Гьединаздаса цояб ккола «Дир Дагъистандир 
нухал» абураб проект. 

3 гьум.2 гьум.

Гьумер хIадур гьабуна Давуд ДАВУДоВАС.

ГьитIинго 
куцай 
рацIцIалъиялде



 2020 соналъул 9 октябрьЦолъи2 22  САфАР  1442  СоН

 реКIел ахIи

 Районалъул больница, инфекциялъул отдел,

«Ковид» - вирус бачIараз, кьабун цIурал койкаби.

Жаниб бугеб рацIцIалъи, бер кIутIани бихьула,

ХъахIал маккал гIадинал медиказул, хIеренлъи.

Отделалъул замалъул иманалъул камиллъи,

Дур баркатгун гIамалалъ данде гьарун ратила.

Киналго духъ хIалтIулел хIатIал кверал гIедерал,

Иман, ислам, хIузуралъ кьабун цIурал гьал ясал.

Тохтур Ачилаева, дуе ва сестрабазе, 

Яккун ячIуней Гуляй, гьаризе бакьина дий,

Щулияб сахлъи кьейги, халатаб гIумру кьейги,

Лъимал талихI кьун таги, рекIел мурад тIубайги.

Радал рогьаралдаса къаси нахъалъизегIан

Ясал дару-дармангун щивасда аскIор щола,

Мариянгун Мадина, ПатIинагун РахIимат

Бихьараб къо Аллагьас кирилъун хъваги нужей.

Рукъ-бакI бакIарулезе сахлъи кьегиха нужей,

Унтаразе рацIцIалъи чIезабизе чIаголъи.

Ва! ПатIимат (ГIалиле), квен кьолей яц, гьарула

Гали рикIкIун мунагьал гъайги яц дур гIодоре.

АльхIамдулиллагь щукру, щибаб рецц Аллагьасе

Салам унтилъун битIун инсан кантIизавидал.

Жеги рецц Аллагьасе гIажалалде щвечIезе,

Унти бигьа гьабизе тохтур сабаблъун гьави. 

Халкъалда тIаса унти босун таги Аллагьас,

Унти босулеб гIамал насиблъаги щивасе.

Амин Аллагь я Аллагь, Амин Аллагь я Аллагь,

Къабул гьабе БетIергьан гьарараб дугIа-гьари.

ГIАлиЕВА ПатIимат ГIумаровна,
ЦIияб ГIурада школалъул мугIалим

Гьединаб къокъаялда уна го 
гIемер загьирлъула лъи мала
зулги чIахIиязулги гьабулеб 
адаб хIурматалъул мисалалги,  
нух даса унаго букIунеб рукIа
ра хъинги. 

Цо къоялъги ясалъул квер 
ккун садикалде  уней дида цеесан 
уней йиго кIиго яс школалде. 
ЦIакъ берцинго ретIакъанги 
ругоан гьел. Цоялъ кваналеб 
букIараб «сухариказул» къва
чIа гIодобе рехана. Цадахъ йи
кIаралъ абуна гьеб нухде реху
гейин мусоралде рехейин абун.

Гьа, щибго букIунарин. 
ро къоб гуреб къотIнобгийищ 
нилъеца рацIцIалъи гьабизе гьеб 
хIалалъ кколеб, абун кIварго 
гье чIеб жаваб кьуна гьалъ.  ГIа
да дайищ гIарацги кьун нух ба
цIцIине  хIалтIухъаби тун ругел?

 Дида эбелалъ абулаха ро
къобги къватIибги кибго цохIо 
къагIидаялъ рацIцIалъи цIунизе 
кколин ясалаз абун. 

 ЧIа гъаринха цо херай чIу
жу ялъул гIадинаб чIандаха бар 
бицинчIого ян абун гьалъ жойи
дего гьабичIо гьал магъалъул 
ха бар… 

жакъа нилъеда бихьулеб буго 
районалъул нухмалъулез  цIи 
гьарун  ругел къватIал, къачIан 
кьун бугеб парк, гьединго боцIи
хIайваналъ хвезе гьабуларедухъ, 
сверун къан  лъолел ругел рищни
къул жанибе балел къалал. Гьеб 
киналъулго букIине кколеб ра
цIцIалъиги, цIунакъайги, къи
мат ги гьабизе нилъер лъималазда 

эбелинсуца рокъоса малъулеб 
гьечIони, нухлуласищ нилъер 
район цIунейин малъизе бугеб?

Нилъее пайдаялъе къачIалеб 
бугеб райцентралде ва аслиял 
хIухь бахъиялъул бакIазде гье
ди наб бербалагьи кинан гIа да
ма зул букIине бегьулеб дида 
би чI ч Iу ларо. хIебда росулъ ру
го къо гоялдаса цIикIкIун рищ
никъул бакIариялъе кIудиял 
къа лал. амма гьенибе гIадамаз 
ба ччулеб бугебщинаб жо би хьи
дал, тамашалъулей йиго. рос дал 
рагIалде кколел бакIазул би цун 
пайдаго гьечIо..Цогидал ро сабалъа 
газелал цIун мусор чIе хьолеб буго 
гьенибе, гьелъие рай центр бахигун 
хасаб полигон чIезабун бугониги. 

ахирисел соназда жаниб кин 
росдал сипатсурат хисулеб бу
геб бихьулеб буго. амма гьеб 
жибго жиндасанго хисулареблъи 
хIакъаб иш! КIудияб хIалтIи 
гьа булеб буго хIебда росдал бе

га вул МухIамад ахIмадовас ва 
советалъул хIалтIухъабаз. Ку
та кал мухьаздалъун хьихьун 
ру кIиналъ гуро, ракIбацIцIадго 
хIал тIи гьабулел чагIи рукIиналъ 
буго. Гьезие реццбакъалъе хъва
лелги гуро, гIадамазул гIетI тIун 
гьабураб хIалтIул къимат гьабизе 
лъалеб гьечIолъи бихьиялъ, за
гьирлъарал пикраби руго.  

Добго паркалда бугеб пло
щадкаялде рачIунел улбузул бу
геб кIвар гьечIолъи. лъималазда 
щиб малъилеб жиндицаго ра
цIцIалъи цIунуларей эбелалъ? 
Метер радал рачIарал «мухь 
кьун тарал» хIалтIухъабаз ба
кIариларищ гьазул чороклъи. 
ЦIияб гIасруялъул технологиязул 
кумекалдалъун, кинабго кве
шабги тохабги бихьулеб буго 
гьанже, балъго хутIулеб жо 

да гьаб буго. бегавуласулгун 
кIа лъай ккараб мехалъги гIа да
мал къватIир чIвазаризе, ракI 
хвезабизе бокьичIого абичIого 
толаян ургъел бикьана гьес. 
Видеокамерабаз кинабго бахъун,  
цо къоялъ къватIиб бачIани, 
нечолеб рукIарахъин гьабичIого 
тани лъикI буго…  

 Чанги лъикIал мисалалги руго. 
Нухда кванараб конфеталъул 
хъал чвантиниб лъун рокъобе 
бачIунел лъималги лъала. Гьеб 
киса лъимералъ босараб, эбе
лалъ малъичIони? «ГьитIинго 
ма лъараб жо ганчIида бикIараб 
накъищ» абураб умумузул кици 
унгоунголъун гIасрабазул хIал
бихьи щвараб букIин лъала щи
васда. Сверухълъи цIуни ба чIунеб 
гIелалъул бидулъ бес сараб гIамал
хасиятлъун бу кIине гьитIинго 
куцай гьел рацIцIа лъиялде.   

М. ГьитIиНАМУХIАМАДоВА

М.хIасановасул цIаралда 
бугеб СПКялъул гIиги чуял
ги церего хъутабазде щвана.

Цогидазги хIадурлъи гьа
булеб буго эхере гочине.

10 октябралдаса бай
бихьун гочине хIадурулел 
руго гьан хъадерил, гIури
сезул, ру гъел дисезул гIиял 
рехъенал.  

хасалил мучIдузде го чу
нел нухда руго тIидисезул 

ООО ялъул боцIи.
ГIемер гьечIо риидал 

мугI  рузде чIахIияб боцIи 
гочи на булел магIишатал. 
тIидисезул ОООялъ абуни,  
щибаб со налъ мугIрузде го
чинарула чIе гIер хIай ва нал 
ва гIемерисел бусби. Гье
дин лъидал, гьезул гьан ги 
кидалго къиматалда бу кIуна. 

П. ГьитIиНОВа 

ГьитIинго куцай рацIцIалъиялде
ГIедегIун, цоцазда кIалъазе регIуларого, «РорчIами, унелищ?» 

абураб тун батIияб калам гьабичIого цоял хIалтIуде, цо гидал 
садикалде лъимал рачун унел гIуж буго радал. Жеги шко  лал де 
унел лъималаз берцин гьабун букIуна радал  тIубараб къватIго. 

 рОСДал МаГIиШат 

ГIибоцIи гочине 
байбихьун буго

Риидалил мучIдуздаса хъутабазде гIибоцIи гочинабизе 
байбихьун буго нилъер  районалъул гIибоцIухъабаз.

 барКалаялъул КаГъат

Бихьараб къо Аллагьас 
кирилъун хъваги нужей

 лъайКьеялъул бутIаялДа 

унголъунги МухIамад хIам зае
васул щибаб тIехь, щибаб шигIру буго 
ба тIабатIаго ра гьа рал дарсазе, тарбия 
кьеялъе чара гьечIого хIа  жа таб пай да
я лъул. хIам заевасул тIехь цIа ларав 
чияс ки даго такъсир гьа биларо, гьа
бу лесдаги ре къеларо. ЦIал до хъабазул 
ра кIазулъе биун тIе зе мустахIикъаб 
буго гьесул щи баб шигIру. 

 Дагъистаналъул Пачалихъияб 
премиялъул лауреат, тIолго рос си
ялъул рубцовасул цIаралда бугеб 
премиялъул лауреат, фило логиял 
гIелмабазул кандидат, Дагъистан 
рес публикаялъул культураялъул 
мустахIикъав хIал тIухъан, Дагъис
таналъул хал къияв шагIир, хъвада
ру хъан, журналист, переводчик, 
къватIисел улкабазул дипломат Му

хIамад хIамзаевасул кучIдузул ку
мекалдалъун гIун бачIунеб гIе ла
лъулъ рахьдал мацIалдехун рокьи 
цIикIкIиналъе, гьунарал тIатине, 
эс тетикиябгун рухIияб тарбия кье зе 
мурадалдалъун районалъул лъай
кье ялъул отделалъ гIуцIун букIана 
па сихIго гьесул асарал цIалиялъул 
конкурс. 

1 октябралда районалъул лъай
кьеялъул отделалда гьаруна гьел 
къе  цазул хIасилал. Конкурсалде 
911 классазул цIалдохъабаз ри
тIун рачIине кколел рукIана Му
хIа  мад хIамзаевасул кечI пасихIго 
рикIкIунеб видео.  Сахлъи цIуниялъул 
пикрабаз конкурс тIобитIана онлайн 
къагIидаялда.  

 ГьитIинго шигIрияб рагIуе гьу
нар тIатарав бакълъухъа халкъияв 
шагIир МухIамад хIамзаевасул кучI
дул школа лъул лъималаз би гьаго, 
пасихIго, магIна бичIчIун, ко чIол 
гъва ри  лъи рагьун ри  кIкIунел ру кIа на. 
Гьесул поэ зиялде му гIа лимзабазулгун 
цIалдохъабазул ракI цIцIай цIи кIкIараб 
букIин би хьана киналго школазул 
жи  га раб гIахьаллъиялдалъун. 21 
шко  лал даса 43 лъимералъул за пись 
бачIа на нижехъе. рахьдал ма цIалъул 
му гIа лимзабаз МухIамад хIамзаевасул 
твор чествоялде кIу дияб кIвар кьун 
хIа дурарал цIал дохъабазе къимат 
кьезе цIакъ захI мат букIана нижей,ин 
бица на жюриялъул председатель, лъай
кьеялъул отделалъул методист  Па тIимат 

хизроевалъ.   
б и щ у н г о 

жю  ри пана гьа 
буледухъ «ал
л а г ь а с  ц I у 
най ги» абураб 
кечI ри  кIкIана  
Гьандихъ гьор 
к ь о х ъ е б  ш к о  
л а л ъ у л  ц I а л 
дохъан асият 

М у с а л  м у  х I а 
м а  д о в а л ъ .  1 1 
классалъул лъи
малазда  гьор
к ь о б  г ь е л ъ и е 
к ь у  н а  1  с е б 
бакI. Гьединго, 
1 1  к л а с с а з д а 
гьор кьор лъи
к I а л  л ъ у н  р и 
хьи заруна Ма
чIада школалъул цIалдохъан 
П.хIажиева, ракьуб школалдаса 
П. ГIазизова, ГIасаб школалдаса 
Ш. МухIамадов, КъахIиб шко
лалъул цIалдохъан М. МухIа
мадова. 

10 классазда гьоркьоб 1себ бакI 
кьуна тIидиб гьоркьохъеб шко
ла лъул цIалдохъан ГIайшат ГIу
махI мадовалъе. Гьелъ рикIкIана 
«Ки   да магIарухъе нахъ руссунел 
нилъ?» абураб кечI. Гьебго гIелалъул 
ГIу радаса ПатIимат ГIумарова, ГIа
саса ПатIимат рамазанова, тIогьо хъа 
рахI мат МуртазагIалиева ва ГIу ри са 
МухIамад МухIамадов мус та хIикъ
лъана бергьенлъиялъул бакIазе. 

«Нилъ руго магIарулал» абураб 
кечI рикIкIарав хIебда гьоркьохъеб  
школалъул 9 классалъул цIалдохъан 
МухIамад СагIадуевасеги щвана 

1себ бакI. 9лел классазда гьоркьоса 
жю риялъ цоги бергьенлъиялъул 
ба кIал рихьизаруна Микьигьориб 
шко лалдаса аюб ибрагьимовасе, 
тIогьохъ школалдаса ПатIимат 
Шейх мухIамадовалъе, бакълъухъ 
школалдаса ПатIимат Пашаевалъе, 
ру гъелда школалдаса Мадина ГIу
маровалъе ва ГьентIаса ГIайшат ГIу
маровалъе. 

лъималазул гуребги мугIа лим
за базулги букIана жигараб гIа хьал
чилъи. ШагIирасул цебетIеязул би
цун, гьесул гIумрудул нух рагьулеб 
видео бачIана бакълъухъ школалъул 
гIурус ва авар мацIгун адабияталъул 
мугIалим жабирова ПатIимат жа
бировналъ. Гьединго, киналго гIа

х ь а л л ъ а р а з е 
Му  хIамад хIам
заевас сай гъат 
г ь а б у н а  ж и н 
дирго асарал  цIа
лулеб видео. 

Конкурсалъул 
цIакъ берцинаб 
гIам маб видео 
лъун буго  ад
м и н и с т р а  ц и я 
лъул ва лъай
к ь е я л ъ у л  о т 
де  лалъул офи
циалиял интер
нет сурсатазда. 

бергьенлъиялъул бакIазде ра
чIа  рал цIалдохъабазе лъайкьеялъул 
от делалъ рихьизаруна грамотаби, тIо
цебесеб бакIалде рачIаразе  кьезе руго 
М.хIамзаевасул тIахьал.

Гьединал магIарул мацIалде ва ада
бияталде лъимал цIцIалел тад би рал 
щибаб четверталда тIоритIизе ругин 
баян кьуна П. хизроевалъ. 

ПатIимат МУХIАМАДоВА

 рОСабаЗул ГIуМру

КIудияб жамагIат гьечIо Ша мил 
районалъул ру гъел дисезул, 

гьелъ росдал ки нал го хIажалъаби 
тIуразе цохIо бюд жеталдаса щвараб 
гIарцул къуват гIоларо. Амма кIудияб 
росдадаса нахъе ккарал хIажалъаби 
гьезул рукIунаро, жеги цIикIкIун ра
тани гурони. 

Гьединлъидал, чара гьечIел хIал тIаби 
гIумруялде рахъинаризе къва ригIуна 
ресалда ругел спон сорал. Гьединал ре
салда ругел чи ги гьанир гьечIо, гьелъ 
аслиял рос дал суалал тIуразе тIаде 
ккола жа магIаталда, ай субботникал 
гьарун росдал гIолилазда. Гьелин абу
ни, дагьал гуро гьаризе ккарал исана. 
Субботниказул кумекалдалъун гьа
руна риххарал нухалги, росулъ ба леб 
бугеб рагъда хваразулго гIа динаб, 
гъа заваталда хваразеги ба леб бугеб 
кIу дияб мемориалияб  комп лексалда 
хIалтIабиги,  «ЦIалах» ва «Кортаа» 
ава лазда ралел хIавузазул хIалтIабиги, 
авал мажгит балагоги ва цогидал хIал
тIабиги. 

узухъда, кидаго гIадин гьелде 
кIвахI тун гIахьаллъула росдал гIо
ло  хъаби. росу тун къватIир ругез 
ре салда рекъон гIарац рехула хасаб 
рос дал счеталде. 

Гьеб киналъулго хIасилал гьа
ри зеги, жеги хадусел росдае пай
даял хIалтIабазул бицинеги, цо ги 
рос дада хурхарал суалал дандра
зе ги араб шамат къоялъ жеги хур 
–херги бакъвачIеб, тIегьги лъу гIи 
чIеб ругъелда росдада тIаде ба ла
гьараб «тIалъари» майданалда дан
делъана росдал жамагIат. росдал 

ад министрациялъ гIуцIараб бечедаб 
тепсиялда нахъа хIухьбахъиялъул 
къо тIамуна ругъелдисез.  рикIкIадего 
чIвалеб бежулеб гьанал махIалъги, 
цIулаца бакулеб самоваралъуб гьал
долеб тIагIамал хурдузул чаялъги, 
роцIараб бакъул къоялъги батIиябго 
асар гьабулеб букIана данделъаразе. 

росдал администрациялъул бе

тIерасул заместитель МухIамадов 
ГIалиасхIабица гIолохъабаздаса 
бугеб разилъи загьир гьабун, баркала 
кьуна кIвахI тун субботниказда гIа
хьаллъаразе. росдал имам аюбица 
рех сана гьарулел цоцо хIалтIабазе 
кколел квалквалазул ва цадахъ ре
къон  хIалтIани, жамагIаталъухъа 
бокьараб хIалтIи бажарулеб букIин. 

Гьединал цадахъал хIалтIабазги, 
хIухь бахъиялъги жамагIат цолъулеб, 
гъункулеб букIин. жакъад гьелдаса 
цебегIанабги щибго гьечIеблъи. 

  КIоченаро гIолохъабазда эркенаб 
байрам. Гьелъ гъира базабула хадусел 
хIалтIаби гьаризеги гIолохъаби цо
лъиялъеги.

     Сайпула ГьитIиНАМУХIАМАДоВ

МухIамад ХIамзаевасул поэзиялдаса къецал
Дагъистаналъул хъвадарухъабазул 
Союзалъул председатель МухIамад АхIмадов:

«Бакълъухъ росдал динияб борхалъиги, рорхатал мугIрузул сабруги, сапаразул 
свин гьечIел  цIаялги,  цIиял рагIабазул некIсияб магIнаги, магIарулазул кьури 
гьечIеб гIамалги, гIадамазде рокьиги,  рокьуларезда абулеб битIараб рагIиги буго 
МухIамад ХIамзаевасул асаразулъ».

жамагIат цолъулеб тадбир

